ޔައުމިއްޔާ

އިޤުތިޞާދީ ކޮމިޓީގެ 10 ވަނަ ބައްދަލުވުން. (12.04.2010)

ރިޔާސަތުން ވާހަކަދެއްކެވުން:

`. އަޅުގަނޑު އަނެއްކާ އަލުން ރިކޯޑަށްޓަކައި ފަށައި ގަންނަނީ. މިއަދުގެ އިޤުތިޞާދީ ކޮމިޓީގެ ބައްދަލުވުމައިގެން އަޅުގަނޑުމެން ކުރިއަށް މި ދަނީ، ހަތަރު ޢިއްޒަތްތެރި މެންބަރުންނައިގެން. އާދެ، އެއީ އަޙުމަދު ނިހާން ޙަސަންމަނިކު އަދި އިބްރާހީމް ރަޝީދު، އިސްމާޢީލް ޢަބްދުލްޙަމީދު އަދި ޤާސިމް އިބްރާހީމް. އަޅުގަނޑުމެން ހަތަރު މީހުން. ދެން މި ކުރިއަށް ގެންދިއުމުގައި އަޅުގަނޑުމެން ފުރަތަމަ ނިންމާލަން އެބަޖެހޭ ސަރުކާރުގެ އެއްވެސް އޮފީހަކުން އަޅުގަނޑުމެން މަޢުލޫމާތު ހޯދާ ލިޔުމަކުން އެ ބޭފުޅުން ވިދާޅުވޭ އެއްޗެއް ގެންނާނެތޯ ބަލައިލުން. ދެން، އަމިއްލަ ފަރާތްތަކާއި ޖަމާޢަތްތަކާއި ކްލަބުތަކުން ނޫނީ ވިއްޔާ އަދި އެ ނޫން ވެސް އެހެން ފަރާތްތަކުގެ ވިޔަފާރގެ ދާއިރާގައި ހިމެނޭ ބޭންކިން މުޢާމަލާތްތައް ހިނގާ ފަރާތްތަކުގެ ކޮމިޓީން ގޮތެއް ނިންމާލަން އެބަޖެހޭ. ދެން، ބިލުގެ މަސައްކަތް ކުރިއަށް ގެންދާނެ ގޮތެއް ވެސް ނިންމާލާފައި، ދެން އަޅުގަނޑުމެންނަށް ކުރިއަށް ހިނގައި ގަނެވޭނީ. އާދެ، ނިހާނު.

ވިލިމާފަންނު ދާއިރާގެ މެންބަރު އަޙްމަދު ނިހާނު ޙުސައިން މަނިކު ވާހަކަދެއްކެވުން:

އާދެ، އަޅުގަނޑު ދަންނަވާލާ ހިތް އޮތީ އަޅުގަނޑުމެން މި ކޮމިޓީގައި ހަމަ މެންބަރުން ވެސް ހަމަ މަދުކަމުން ނަމަވެސް މި ވަރަށް ބޮޑު ބިލަކަށްވާތީ 140 ސަފުހާ ގާތްގަނޑަކަށް މީގައި އެބަ އުޅޭ. އަޅުގަނޑުމެންނަށް މިއަށް ވަގުތެއް ކަނޑައެޅުމަށް ހަމަ ވިސްނާލަންޖެހޭނެ ހެން، އަޅުގަނޑަށް ހީވަނީ އެހެން ބޭފުޅުންނަށް ވެސް ދަންނަވާލަން. 115 ވަނަ މާއްދާ ކަންނޭނގެ މީގައި މާނަ ކުރުންތަކާ އެކު ވެސް މިއަށްވުރެ ދިގު ނަމަވެސް ދެން، މުޤައްރިރު ވިދާޅުވި ގޮތަށް މިފަދަ ބިލެއްގެ މަސައްކަތް ކުރުމުގެ ކުރީގައި އަޅުގަނޑުމެންނަށް ގެނެވިދާނެ ނުވަތަ ގެންނަން ޖެހިދާނެ ކަމަށް ލަފާ ކުރާ ބައެއްގެ ޚިޔާލު އަޅުގަނޑު ވެސް ހުށަހަޅާލަން ބޭނުން. ބިލުގެ ބޮޑު ކަމަށް ބަލާ މިހާ ފަރާތްތަކާ ބައްދަލުކޮށްގެން ނޫނިއްޔާ އަޅުގަނޑުމެންނަށް އެދެވޭ ރަނގަޅު ހައްލެއް ނުލިބިދާނެ ކަމަށް ލަފާކުރާތީވެ މިނިސްޓްރީ އޮފް ފިނޭންސް، ސެންޓްރަލް ބޭންކު ނުވަތަ އެމް.އެމް.އޭ. އަދި އެހެން ބޭންކުސްތައް. މަޓީ، މަސީ ފަދަ ޖަމުޢިއްޔާތައް. އިންޝުއަރެންސް ކުންފުނި، އެމް.އެފް.އެލް.ސީ، މޯލްޑިވްސް ފައިނޭންޝަލް ލީޒީން ކޮމްޕެނީ އަދި އިސްލާމިކް މިނިސްޓްރީ. އެއީ މީގައި ވަކި ޗެޕްޓަރެއް އެބައޮތް އިސްލާމިކް ބޭންކިންނާ ބެހޭ ގޮތުން. އެހެންވީމާ، އަޅުގަނޑު ހަމަ ހުށަހާޅާލަން މި ދެންނެވި ހައެއްކަ ފަރާތްތައް. އަދި އިތުރަށް ދެން އެހެން މެންބަރުން ވިދާޅުވާ ޚިޔާލަކާ އެކުގައި ވެސް ބޭފުޅުން ހާޒިރުކޮށްގެން ނުވަތަ މުޅި ބިލު އަޅުގަނޑުމެން އެ ބޭފުޅުންނަށް ފޮނުވައިގެން ވަގުތު އަވަސް ކުރަން ބޭނުންކަމުގައި ވާނަމަ އެހެން ފޯމިއުލަރ އެއް ނެރެވެންދެން މި ގޮތަށް މަސައްކަތް ކުރެވިދާނެ ކަމަށް ފެންނާތީ އެ ވާހަކަ ދަންނަވާލީ. 
ރިޔާސަތުން ވާހަކަދެއްކެވުން:

އާދެ، މިހާރު އަޅުގަނޑުމެން މަސައްކަތް ފަށައިގެން މި ދަނީ ބޭންކިން ބިލާ ބެހޭ ގޮތުން. މިހާރު މަސައްކަތް ގެންދާނެ ގޮތެއްގެ ވާހަކަ މި ދެކެވެނީ. ދެން، ނިހާނު ހުށަހަޅުއްވާފި ސަރުކާރުން މިނިސްޓްރީ އޮފް ފައިނޭންސާއި މަނިޓަރީ އޮތޯރިޓީ އާއި އިސްލާމިކް މިނިސްޓްރީ އަދި ބައެއް އަމިއްލަ ޖަމާޢަތްތަކާ އަދި މި ބައެއް އިންޝުއަރެންސް ކުންފުނި ވެސް އެނގޭ ތެރޭގައި ހިމެނިގެންދާ ގޮތަށް. އެހެންވީމާ، މި ވަގުތު އަޅުގަނޑަށް ހީވަނީ ނިހާނު އެ ހުށަހެޅުއްވި އަދި އެހެން ފަރާތްތަށް ވެސް ވިދާޅުވެ ދެއްވައިފިއްޔާ ވަރަށް ރަނގަޅުވާނެ ކަންނޭނގެ އެ ބޭފުޅުންގެ މަޢުލޫމާތުތައް. ޝުކުރިއްޔާ. އާދެ، ޔޫސުފް ނަޢީމު އެއްޗެއް ވިދާޅުވެ ދެއްވުމަށް އަޅުގަނޑު ފުރުޞަތު އަރުވާނަން. އާދެ، އެހެން ބޭފުޅަކު ވަގުތެއް އެދިވަޑައިގެންެފައި ނެތީމާ.
ފެލިދޫ ދާއިރާގެ މެންބަރު ޔޫސުފު ނަޢީމު ވާހަކަދެއްކެވުން:

އާދެ، ޝުކުރިއްޔާ މި މައްސަލަ އަކީ އަޅުގަނޑު ވެސް މަޖިލީހުގެ ފްލޯރގައި ކޮންމެވެސް އެއްޗެއް ބުނެލަން ބޭނުންވި މައްސަލަ އެއް. އެހެންނަމަވެސް ފުރުޞަތު ނުލިބުމުގެ ސަބަބުން އަޅުގަނޑަށް އެ ވާހަކަ ދަންނަވާ ނުލެވިފައި މި އޮތީ. ދެން، އަޅުގަނޑު ތި ބޭފުޅުންނާ ހިއްސާކޮށްލަން ބޭނުންވާ މައްސަލަ އަކީ މިހާރު މި ބޭންކުގެ ބިލު އުޅޭއިރު ބޭންކުން ކަނޑައެޅިގެން އޮތް ބޭންކުގައި ލާރި ބަހައްޓާ ފަރާތްތަކަށް އެ ފަރާތްތައް ބަހައްޓާ ފައިސާ މުޅިން ގެރެންޓީ ނުދެވޭ ކަހަލަ ވާހަކަ ވެސް އޮތް. ދެން، އަނެއް މައްސަލަ އަކީ މި ބިލު ޑުރާފުޓު ކުރަމުންދާއިރު މި އިސްލާމިކް ބޭންކުތަކަށް ރާއްޖެ އަށް ބޮޑަށް އެ މީހުން ރާއްޖެއަށް ހިތްޖެހޭ ކަހަލަ ގޮތަށް މި ބިލު ބައްޓަން ކޮށްދެއްވާށޭ. ދެން، އޭގެ އިތުރުން ދަންނަވާލަން އޮތް ވާހަކަ އަކީ ވިޔަފާރީ މަރުކަޒު މާލޭގައި ނުވަތަ ކެޕިޓަލް ސިޓީގައި މި ހުރިހާ ކަމެއް މި ޖަމާވެފައި އޮތުމުގެ ބަދަލުގައި ރާއްޖެތެރޭގައި އެކިއެކި ހިސާބުހިސާބަށް ވިޔަފާރި ފުޅާވެގެންދާނެ ގޮތަކަށް ވެސް މި ބައްޓަން ކޮށްދެއްވާށޭ. މި ދެތިން ވާހަކަ ދަންނަވާލަން ވެގެން އަޅުގަނޑު ފުރުޞަތަކަށް އެދުނީ. ޝުކުރިއްޔާ.

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. އާދެ، ނިހާނު ހުށަހެޅުއްވި ހުށަހެޅުމަށް އެހެން ބޭފުޅަކު އިޢުތިރާޟު ނުކުރައްވާ ކަމަށް ވަންޏާ ނުވަތަ ތާއީދު ނުކުރައްވަންޏާ....
މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

އާދެ، އަޅުގަނޑު ތާއީދު ކުރަން.

ރިޔާސަތުން ވާހަކަދެއްކެވުން:
 އާދެ، ތާއީދު ކުރައްވާ އިބްރާހީމް ރަޝީދު. އެހެންވީމާ، ނިހާނު ތި ހުށަހެޅުއްވި ނަންތައް ވިދާޅުވެ ދެއްވުން އެދެން. 
ވިލިމާފަންނު ދާއިރާގެ މެންބަރު އަޙްމަދު ނިހާން ޙުސައިންމަނިކު ވާހަކަދެއްކެވުން:

އާދެ، އަޅުގަނޑު އޭރުގައި ދަންނަވާލީ އެހެން ބޭފުޅުން ދެން މިހާރު އެންމެން ވަޑައިގަތީމަ އަލުން ރިފްރެޝް، އާދެ، ދަންނަވާލާނަން. އަޅުގަނޑު ދެންނެވީ ފުރަތަމަ މުޤައްރިރު ވިދާޅުވެދެއްވީ މި ބިލުގެ މަސައްކަތް ނިންމަވާނެ ޑޭޓަކާ މެދު ދާން. އެކަމަކު މި ބިލަކީ މި ދެންނެވި ހެން 140 ސަފުހާ މި 115 މާއްދާ އެބަ އޮތް. 280 ސަފުހާ އަނެއްހެން ބަލާއިރު ވަރަށް ބޮޑު ބިލެއް މިއީ. އަޅުގަނޑުމެން މިވަރު ކަމެއް ނިންމާލީމާ، މި ކޮމިޓީގެ ބޮލުގައި އެޅޭ ވަރަށް ބައިވަރު ކަންތައްތައް ހުންނާނެ. އެހެންވީމާ، ހަމަ ހިތަށް އެރީ މެންބަރުން ތިއްބެވީމާ، ދަންނަވާލާނަމޭ. އަޅުގަނޑު ހިތަށް އެރީ ބިލު ކޮންމެވެސް ވަރަކަށް ބަލާލެވިފައި ހުރީމަ، ބައެއް ކަހަލަ ވުޒާރާތަކާއި އަދި ބައެއް ކަހަލަ މުއައްސަސާތައް އަޅުގަނޑު ހާޒިރުކޮށް ވަރަށް އެކަށީގެންވާ ރަނގަޅު ހަމަ ރިކޯޑެޑު ލިޔެކިޔުން އެ ބޭފުޅުން އަތުން ހޯއްދަވަންޖެހޭ ކަންތައްތައް މީގައި އެބަހުއްޓޭ. އޭގެތެރޭގައި އަޅުގަނޑު ހުށަހަޅަމޭ، މިނިސްޓްރީ އޮފް ފިނޭންސާއި ދެން ސެންޓްރަލް ބޭންކު އިޒް އެމް.އެމް.އޭ ދެން އަދި ރާއްޖޭގައި އޮޕަރޭޓުކުރަމުން ދާ އެހެން ބޭންކުތަކުން. ދެން އެއީ ތި ބޭފުޅުންނަށް އަޅުގަނޑުމެންނަށް އެ ގޮތަށް އެއްބަސްވެވޭ ކަމުގައި ވާނަމަ. އަދި ރާއްޖޭގެ އިޤުތިޞާދީ އެންމެ ވަރުގަދަ ދެ މައިގަނޑު މަދަނީ ތަންތަން ގޮތުގައި މި ހުންނަށް މަޓީ އާއި މަސީ ކަހަލަ ތަންތަނާއި އަދި އޭގެއިތުރުން އިންޝުއަރެންސް ކުންފުނިތައް. އޭގެތެރޭގައި މޯލްޑިވްސް ފައިނޭސް ލީޒިން ކޮމްޕެނީ ވެސް ހިމެނޭ ގޮތަށް. އެ ފައިނޭންސު ދޫކުރާ ތަނަކަށް ވާތީ. އަދި އިސްލާމިކް މިނިސްޓްރީ އޭގެ މުޅި އެއް ޗެޕްޓަރ އެބަ އޮތް، އެއީ ދެންމެ މި ތަނަށް ވަޑައިގެންނެވި އެހެން ޢިއްޒަތްތެރި މެންބަރަކު ވިދާޅުވި ފަދައިން އިސްލާމިކް ބޭންކިންނާ ބެހޭ ތަޞައްވުރެއް މީގެތެރޭގައި ގާއިމުވެގެންދާނެ ކަމަށް. އަދި ފަހުން އަޅުގަނޑަށް އެއްލައިލި ކަޅިއަކުން ފެނިއްޖެ މީގެތެރޭގައި އިފުލާސްކުރުމާއި އަދި ޝަރުޢީ ބައެއް މަރުޙަލާ ކަންތައްތައް ހިނގަމުންދާނެ ކަމަށް ފައިސާ އާ ގުޅުން ހުރި. އެހެންވެގެން އޭގައި އޮޑިޓަރ ޖެނެރަލް، އެއީ އޮޑިޓު ކުރުމުގެ ފައިސާ އޮޑިޓުކުރުމާއި އޮޑިޓު ހިފެހެއްޓުމާ އަދި ރީކެޕިޓަލައިޒް ކުރުން ކަންތައްތައް ވަރަށް ބޮޑަށް މީގައި އެބަހުރި. ވަރަށް ވަރަށް ވަރުގަދަ ބިލަކަށް މި ވެގެންދާނެ. މީގެން ނުކުންނަށް ނަތީޖާ ގޯސްވެއްޖެ ކަމަށް ވާނަމަ ޔަގީނުން ވެސް އަޅުގަނޑުމެންގެ މި ކޮމިޓީގެ މެންބަރުންނާ މެދު ވެސް އިތުބާރު ގެއްލޭ ގޮތް ވާނެ. މިފަދަ ކަމެއް ނިންމާލާނީ އެންމެ ބޮޑެތި ޓެކްނިކަލް މީހުންނޭ. އަޅުގަނޑަށް ޔަޤީން ހަމަގައިމު ވެސް އަޅުގަނޑަކީ އެ ޓެކްނިކަލް ކެޕަބިލީޓީސް ނުހުރެހިނގައިދާނެ. އެކަމަކު އަޅުގަނޑުމެން ދަޢުވަތު ދީ އިނގޭތޯ. މި ބިލުން އަޅުގަނޑުމެންނަށް ދިވެހި ބަހުން ފަހުމުވާ އެއްޗެއް އިތުރަށް މި ރާއްޖޭގައި ތިބޭނެ ގައިމު ވެސް މި ބޭންކިންނާއި ފައިނޭންޝަލް ސިސްޓަމު ވަރަށް މޮޅަށް ދަންނަ މީހުން. އަދި ނުވެއްޖިއްޔާ އަޅުގަނޑުމެންނަށް ބޭރުން މީހަކު ގެނެސް މި ކޮމިޓީގައި ބައިންދައިގެން އަދި ނޫނީ އިތުރަށް އަޅުގަނޑުމެން ބަލާ ދިރާސާކުރާ ކަމުގައި ވާނަމަ މީގައި އެބަހުރި އައުޓުލައިންކޮށްފައި ކަނޑައަޅާފައި ވަކި ޤައުމުތަކެއް މި ސިސްޓަމުގައި ހުރި، އަޅުގަނޑުމެން ގާތުން ވެސް ދުރުން ވެސް ބެލެން އެބަހުރި. އެންމެ ކައިރިންނާއި އެންމެ ދުރުން ވެސް ބެލެން ހުރި މިންވަރަކަށް ބަލާ މި ކޮމިޓީގެ ބޭފުޅުން ހާޒިރުވެގެން ނަމަވެސް. މިސާލަކަށް ރާއްޖެއިން ބޭރަށް ދަތުރެއް ކޮށްގެން ނަމަވެސް ފައިނޭންޝަލް ސިސްޓަމުގެ އެއްޗެހި ޑައުންލޯޑު ކޮށްގެން ކޮޕީ ބަލައިގެން ނަމަވެސް. އެފަދަ ޓީމަކާ ވެސް ގުޅާނެ ފުރުޞަތެއް މީގައި އޯޕަންކޮށްލަން އަޅުގަނޑު ދަންނަވާލަމޭ. އޭގެތެރޭގައި މި ދެންނެވިހެން އޮޑިޓަރ ޖެނަރަލް އިތުރަށް އަދި ދަންވާލަން ޖުޑީޝަލް ސިސްޓަމުގެ ތެރެއިން ޖުޑީޝަލް ސަރވިސް ކޮމިޝަން ނޫނީ ޝަރުޢީ ނިޒާމުގައި މިފަދަ ކަންތައްތައް އޮންނަ ގޮތެއް އޮޅުން ފިލުވައިދެވޭނެ ފަދަ ފަރާތެއް ވެސް މި ކޮމިޓީ އަށް ހާޒިރު ކޮށްދިނުމަށް އެދެމޭ. ޝުކުރިއްޔާ.
ރިޔާސަތުން ވާހަކަދެއްކެވުން:

މިހާރު، އިބްރާހީމް ރަޝީދު މިހާރު ވަރަށް ގިނަ ވާހަކަ ނިހާނު ދައްކަވައިފި. އަދި އިތުރު ވެސް ކުރައްވައިފި ބައެއް ދިމަދިމާ. އެހެންވީމާ، އެ އިތުރު ކުރެއްވި ފަރާތްތައް ހިމެނޭ ގޮތަށްތޯ ތި ތާއީދު ތި ކުރައްވަނީ ނޫނީ އޭގެ ފަހުން އެއްޗެއް ވިދާޅުވާން މިހާރު އެއްޗެއް ވިދާޅުވާން  ބޭނުންފުޅުތޯ. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

އަޅުގަނޑު ފާހަގަކުރަނީ ކުރިން އިޝާރާތް ކުރެއްވިހެން މިނިސްޓްރީ އޮފް ފައިނޭންސާއި އެމް.އެމް.އޭ އާ އެ ދެ ފަރާތް އަޅުގަނޑުމެން ދެން، އޭގެއިތުރަށް ޓެކްނިކަލް އެސިސްޓެންސަށް އެދިގެން އެ އަންނަ ފަރާތްތަކީ އަޅުގަނޑަށް ހީވަނީ ވޮލިއަންޓިއަރ ކޮށްގެން އަޅުގަނޑަކަށް ނޭނގެ. އަޅުގަނޑަށް ހީވަނީ އެއީ ދެން ދެ ފަރާތް. މި އަނެއް މަޖިލީހުގެ ގަވާއިދުގައި އެކަން އޮތީމާ އެހެންވެ އަޅުގަނޑު ފާހަގަކުރީ. ޝުކުރިއްޔާ.

ރިޔާސަތުން ވާހަކަދެއްކެވުން:

އާދެ، އެހެންވީމާ، ކޮމިޓީން ނިންމައިފިއްޔާ އަޅުގަނޑުމެން އަމިއްލަ ފަރާތްތަކާއި ބޭންކުތަކާ އަދި އެހެން ދިމަދިމާލަށް ވެސް ދެވޭނެ. މީގައި އޮންނާނެ ދެ ސައިޑު. ބޭންކުތަކުން ބޭނުންވާނެ ބޭންކުތަކުގެ ބާރު ގަދަކޮށް އޮންނަ ގޮތަކަށް ހަދަން. މަޓީ އާއި މަސީ އާއި ޗެމްބަރ ކޮމާސް އާ މިކަހަލަ ތަންތަނުން ބޭނުންވާނީ މި ނެޝަނަލް އިންޓްރަސްޓުގައި، ނޫނީ ވިއްޔާ އެ ބޭފުޅުން އެ އިންވެސްޓު ކުރާ ފަރާތެއްގެ ވާހަކަތައް އަޑުއަހަން. ދެން، ޖަސްޓިސް ސިސްޓަމުގެ ތެރެއިން މި ދެންނެވި ޝަރީޢަތް ކުރުމުގައި އެ ބޭފުޅުންނަށް ތަޢާރުޟުވާ ކަމެއް އޮތްތޯ ނުވަތަ ނޫންތޯ އެކަހަލަ ކަންތައްތައް ކަންނޭނގެ. ދެން، މީގައި އެހެންވީމާ، މައިގަނޑު ގޮތެއްގައި މި ދެންނެވީ އަޅުގަނޑުމެން ނިންމައިފީ ވިއްޔާ އަދި ލިޔުމުން ނޫނީ އަދި އެހެން ގޮތްގޮތަށް ވެސް އެ ބޭފުޅުން ހާޒިރުކޮށްގެން ވެސް އަޅުގަނޑުމެންނަށް ބޭނުންވާ މަޢުލޫމާތު ހޯދޭނެ ކަމަށް އެބަ ބުނޭ، ހޯދެންޖެހޭނެ ކަމަށް އެބަ ބުނޭ. މި ދެންނެވީ އަދި ހޯދޭނެ ކަމަށް ވެސް. އެހެންވީމާ، ސަރުކާރުގެ ތަނަކުން އިތުރަށް އެހެން ސަރުކާރުގެ ދާއިރާ އެއް ހިމަނަން ބޭނުންފުޅިއްޔާ ދެން، އަޅުގަނޑަށް ހީވަނީ މިހާރު އެހެން އިތުރު ދާއިރާ އެއް ނެތް. މިނިސްޓްރީ އޮފް ފިނޭންސާއި އެމް.އެމް.އޭ އާ މި ދެތަނުގެ ވާހަކަ މި ދައްކަނީ. އެހެންނޫންތޯ. ދެން އޮތީ އެ އަޅުގަނޑަށް ހީވަނީ މާލޭ މުނިސިޕަލްޓީ ގޯތިގޯއްޗާއި މީސްމީހުންގެ ބިންބިމާ އެއްޗެހި ރަޖިސްޓްރީކޮށް ހަދާ ތަންތަނަކަށްވާތީ ތަން މޯގޭޖު ކުރެވޭ އެއްޗަކަށް ވާތީ، މުނިސިޕަލްޓީގެ ބަހެއް މީގައި އޮތުން ކިހިނެއްތޯއޭ ވާނީ ތި ބޭފުޅުންނަށް ފެނިވަޑައިގަންނަވަންޏާ އެ ބޭފުޅުންގެ ވެސް ޚިޔާލެއް ހޯދަލަން މިއާ ބެހޭ ގޮތުން ވިދާޅުވާނެ އެއްޗެއް އޮތްތޯ ބަލައިލުން. މިހާރު މި ވަގުތު މިކަމާ ބެހޭ ގޮތުން ދެއްތޯ. ދެން، އެހެންވީމާ، އަޅުގަނޑަށް ހީވަނީ މި ހުރިހާ ފަރާތްތަކަށް މީގެ ކޮޕީ އެއް ހަދާލާފައި ޑައުންލޯޑުކޮށްފައި، އަޅުގަނޑުމެން ކޮޕީ އެއް ހަދާފައި ފޮނުވާފައި ކޮންމެވެސް މުއްދަތެއް އަރުވާފައި މިއާ ބެހޭ ގޮތުން އެއްވެސް އެއްޗެއް ވިދާޅުވަން ބޭނުންފުޅިއްޔާ ލިޔުމުން އަޅުގަނޑުމެންނަށް ފޮނުވާލަދޭށޭ. އަދި އިތުރަށް އަޅުގަނޑުމެންނާ ބައްދަލުކޮށް އެއްޗެއް ވިދާޅުވާން ބޭނުންފުޅިއްޔާ އެ ބޭފުޅުން ވިދާޅުވާން ފުރުޞަތު އަރުވާފައި އަޅުގަނޑުމެން ކުރިއަށް ގެންދިއުން ކިހިނެއްތޯއޭ ވާނީ. އާދެ، ސަލީމް.

ފުނަދޫ ދާއިރާގެ މެންބަރު ޢަލީ ސަލީމް ވާހަކަދެއްކެވުން:

މި އަޅުގަނޑަށް ހީވަނީ ވިޔަފާރީގެ ބައެއް ދާއިރާތަކުގެ ވާހަކަ ނިހާނު ހުށަހެޅުއްވި އިރުގައި ޢިއްޒަތްތެރި ރިޔާސަތުން ތި އިޝާރާތް ކޮށްލެއްވި ދާއިރާ ވެސް އެއީ މުހިއްމު ދާއިރާ އެއް ހެން. އެއީ މުނިސިޕަލްޓީގެ ދާއިރާ. އެހެންވީމާ، އ ެބޭފުޅުންނަށް ހަމަ ދަޢުވަތު ދިނުމަކީ އަޅުގަނޑު ތާއީދުކޮށްލަން ހަމަ ފުރުޞަތަކަށް އެދުނީ. އެހެންވީމާ، ނިހާނުގެ އެ ލިސްޓަށް ހަމަ މަނިކުފާނު ތި ވިދާޅުވި ގޮތަށް އެ އިތުރު ކޮށްލުމަކީ ހަމަ ރަނގަޅު ކަމެއް. 
ރިޔާސަތުން ވާހަކަދެއްކެވުން:

އާދެ، އެހެންވީމާ، ސަރުކާރުގެ ދާއިރާ އިން އަޅުގަނޑުމެން އިސްކަންދެމާތޯ އޭ މިނިސްޓްރީ އޮފް ފައިނޭންސާއި މުނިސިޕަލްޓީ އާއި އަދި އެމް.އެމް.އޭ.އާ އެހެން ނޫންތޯ. އިތުރު ދާއިރާ އަކުން އަޅުގަނޑުމެން ދަންނަވާނެތޯ. ދެން، މި ގޮތަށް މޯގޭޖުކުރެވޭ އެއްޗެހީގެ މައްސަލަ އަންނަންޏާ އަންނާނެ އޮޑިދޯނިފަހަރު ވެސް އަދި އެހެން އެއްޗެހި ވެސް އިނގޭތޯ. ވަރަށް ބައިވަރު ކަންތައްތައް ހުންނާނެ. އެހެންވީމާ، އެ ޓްރާންސްޕޯޓު މިނިސްޓްރީ އެ ގޮތަށް ވެއްޖިއްޔާ އޭގެތެރޭގައި ހިމަނަން އެބަޖެހޭ. ދެން މި ދެންނެވީ އެ ގޮތަށް ވިސްނައިފިއްޔާ އެދާނެ. އެހެންނަމަވެސް މައިގަނޑު ގޮތެއްގައި މީހުންގެ ބިމާއި ތަންތަން ރަޖިސްޓްރީ ކުރަނީ. އޮޑިދޯނިފަހަރު ރަޖިސްޓްރީ ކުރެވޭ ވަރަށް ގިނަ ފަހަރު މި ދެންނެވި މޯގޭޖުކުރަން ލޯނު ނަގަން ވެގެން. އެހެންވީމާ، އެ ގޮތަށް އަޅުގަނޑުމެން އެ ބޭފުޅުންނަށް ކޮންމެވެސް މުއްދަތެއް އަރުވާފައި މިއީ ވަރަށް ދިގު ބިލެއް. އެހެންވީމާ، ބައްލަވާލައްވާފައި ފުދޭ ވަރެއްގެ މުއްދަތެއް އަރުވާފައި، އަޅުގަނޑުމެން މިއަށް ކޮމެންޓެއް އޮތިއްޔާ ލިޔުމުން ދެއްވާށޭ. ދެން، އޭނގެ އިތުރަށް އެއްޗެއް ވިދާޅުވާން ބޭނުންފުޅު ވިއްޔާ އަޅުގަނޑުމެންގެ ހާޒިރުގައި ވަޑައިގެން އަޅުގަނޑުމެންނަށް އެ ދެއްވާ ލިޔުމުގެ އެކްސްޕްލެނޭޝަނެއް ދެއްވާށޭ ދެންނެވިދާނެ ދެއްތޯ. އެހެންނޫންތޯ. އާދެ، އިބްރާހީމް ރަޝީދު. (ވަގުތުކޮޅަކަށްފަހު) އާދެ، އެހެންވީމާ، މިހާރު މި ވާގޮތަކީ މިހާރު ފިޒިކަލް ޕޮލިސީ މި ކަނޑައަޅަނީ މިނިސްޓްރީ އޮފް ފިނޭންސުން އިނގޭތޯ. މި ދެންނެވީ ސަރުކާރުން. އެކަމަކު މަނިޓަރީ ޕޮލިސީ ކަނޑައަޅާނީ އެމް.އެމް.އޭ. އިން. އެމް.އެމް.އޭ އެއީ އެންމެ ބޭނުންތެރި ދެ ތަނަކީ އެއީ ކަމަށް ވެދާނެ. އެކަމަކު މީސްމީހުންގެ ގެދޮރާ އެއްޗެހި ރަހުނުކޮށް މޯގޭޖުކޮށް ހަދާއިރު އެ ތަންތަން ވިއްކާލުމުގެ ބާރާ އެއްޗެހި ހުއްދަ ކަމަށް މި ޤާނޫނުގެ ދަށުން މި ޤާނޫނަކަށް ވެގެން ފާސްވެގެން ދާއިރު، މި ދެންނެވީ މުނިސިޕަލްޓީ އޭގެތެރެއަށް އައިސް އެ ބޭފުޅުންގެ ބަހެއް އޮތުން އެއީ ކިހިނެއްހޭ، އަޅުގަނޑަށް ޔަގީން ދެން މިގައި އެޓަރނީ ޖެނެރަލް އޮފީހުން އައިއްސަ މި އޮތީ. ކޮމެންޓެއް ނެތް ކަމަށް ކަންނޭނގެ ވިދާޅުވާނީ. އެހެންނަމަވެސް، އަޅުގަނޑުމެން ބަލައިލުން އެއީ އަޅުގަނޑުމެން އަހާލި ކަމަށް ވެދާނެ. ތި ބޭފުޅުންނަށް ފެނިވަޑައިގަންނަވަންޏާ ހަމަ އެ ގޮތަށް ގެންދާނީ. އިބްރާހީމް ރަޝީދު.
މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

ކައުންސިލްތަކުގެ  ބިލު އައުމަށްފަހު މާލޭ މުނިސިޕަލް ހިންގާނީ ސިޓީ ކައުންސިލެއްގެ ގޮތަށް. ދެން ގަވާއިދުތަކާ ހުރިހާ އެއްޗެއްސެއް ވެސް ބަދަލުވާނެ. މޯގޭޖު ރޭޓްސް އާ އެ ހުރިހާ އެއްޗެއްސަށް ވެސް ތަފާތުތަކެއް އަންނާނެ. އެހެންވީމާ، ކައުންސިލް ބިލު އައުމަށްފަހު އަޅުގަނޑަށް ހީވަނީ ގެންނަންޏާ ރަނގަޅުވާނެ. އެކަމަކު މިހާރު އެއްވެސް ގޮތަކަށް ނޭނގޭނެ މަޢުލޫމާތު ކިހިނެއް ކަމެއް ވެސް ސިސްޓަމް އޮތީކީ ވެސް. ޝުކުރިއްޔާ.

ފުނަދޫ ދާއިރާގެ މެންބަރު ޢަލީ ސަލީމް ވާހަކަދެއްކެވުން:

އިބްރާހީމް ރަޝީދުގެ ވިސްނުންފުޅުގައި އުޅޭ ނުކުތާ ވެސް އަސްލު ގޯހެއް ނޫން. އެހެންނަމަވެސް، އަޅުގަނޑު ހަމަ ދަންނަވާލަން ބޭނުންވަނީ ތި އިން ކޮންމެ ކަމަކީ ވެސް ވަރަށް އިހަށްދުވަހު އުފެދުނު ހޯމް މިނިސްޓްރީ އަކީ ވެސް ތި ބައި ގޮސް ވަދެފައި އޮތަސް ވަަރަށް އައު ތަނެކޭ. އަނެއްކާ ތި ވިދާޅުވާ މުނިސިޕަލް ކައުންސިލަކީ ވެސް ހަމަ އައު ތަނަކަށް ވެގެންދާނީ. އެހެންވީމާ، މި ބިލުގެ މައްސަކަތް އަޅުގަނޑުމެން ފަށައިގަންނަ އިރުގައި އަސްލު ޙަޤީޤަތުގައި މި ބިލާ ގުޅުން ހުރި މަޢުލޫމާތު ސީދާ ހަމަ ރޯކޮށް ދެވޭނެ ބަޔަކީ ހަމަ މިހާރު މުނިސިޕަލްޓީ އިނގޭތޯ. އެއީ ޤާނޫނެއް ނެތިގެން ދިމާވާ މައްސަލަ އާއި މީހުންނަށް ދިމާވާ ދައްޗާއި އަދި އެ މީހުނަށް ކުރެވިފައި ހުރި ތަޖުރިބާ އާއި ޢިއްޒަތްތެރި ރިޔާސަތުން ތި ވިދާޅުވާ ހެން އެ މަޢުލޫމާތު އަސްލު ސާފުސާފުކޮށް ހިއްސާ ކުރެވޭނީ ޙަޤީޤަތުގައި އެ ބޭފުޅުންނަށޭ އަޅުގަނޑު ދަންނަވާނީ. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އާދެ، ޝުކުރިއްތާ. އަޅުގަނޑު ހިތުން މިހާރު ވާހަކަ ދެއްކި ކަންތަކުގައި އަޅުގަނޑު ތާއީދު ކޮށްލަން ބޭނުންވަނީ. އެކަމަކު ބައެއް ޕޮއިންޓު ބަދަލުކޮށްލާފައި، ނިހާނު ހުށަހެޅުއްވި ގޮތަށް ފައިނޭންސް މިނިސްޓްރީ އާއި އެމް.އެމް.އޭ އާ ދެން، ދެންމެގައި ވާހަކަ ދެއްކެވުނު ގޮތަށް މުނިސިޕަލްޓީ ވެސް އަޅުގަނޑު ހުށަހަޅަން ހަމަ ގެންނަން. އެއީ މި ވާހަކަތަކުން އަޅުގަނޑުމެންނަށް އެނގޭ ގޮތުގައި މި ހައުސިން ކަންތަކުގައި މި ބޮޑު ސޯޝަލް މައްސަލައަކަށް ދިމާވެގެން މީހުން ނެރެލާ ހިސާބުން ބޭންކުތަކުން ވެސް އަޅުގަނޑުމެންގެ މެނޭޖަރުންނާ މިހެން ވާހަކަ ދައްކާއިރު އެ ބޭފުޅުން ވާހަކަ ދައްކާފައި އޮތީމަ، މުނިސިޕަލްޓީ ގެނައުން ރަނގަޅު ކަމަށް ފެނޭ ދެން، އަޅުގަނޑުމެން އެ މީހުން ގެނެސްގެން މާ ބޮޑު އުނދަގުލެއް ނުވާނެ. އެހެންވީމާ، އެ ބަހުސް އަޅުގަނޑަށް ފެންނަނީ ކުރުކޮށްލަން ފެންނަ ވާހަކަ ދަންނަވަން. ދެން، ހަމަ އެންމެ އެ ޕޮއިންޓުގެ އިތުރަށް ކުރިން ނިހާނު އެ ވިދާޅުވި ތަންތަން ވެސް އިތުރުކޮށްފައި، މިއާ ގުޅޭ ބޭންކުތައް ރާއްޖޭގައި ހުރި އިނގޭތޯ. އެ އެންމެންގެ ކޮމަންޓެއް މި ބިލަށް ހޯދާލަން ހަމަ ހުށަހަޅަން އިނގޭތޯ. ޝުކުރިއްޔާ.
ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. އެހެންވީމާ، މިހާރު އެ ހުށަހެޅި މިހާރު ނިހާނު ހުށަހަޅުއްވާ ތާއީދު ލިބިއްޖެ. ދެން، އިބްރާހީމް ރަޝީދު ވެސް އަދި ސަލީމު ވެސް ޑރ. މަޢުޞޫމު ވެސް ތި ވިދާޅުވި ގޮތުން އަޅުގަނޑުމެންނަށް....

ރިޔާސަތުން ވާހަކަދެއްކެވުން:

`. ޝުކު މިހާރު ނިހާން ހުށަހަޅުއްވާ ތާޢީދު ލިބިއްޖެ. ދެން އިބްރާހިމް ރަޝީދު ވެސް އަދި ސަލީމް ވެސް ޑރ.މައުސޫމް ވެސް ތި ވިދާޅުވި ގޮތުން ދެން އަޅުގަނޑުމެންނަށް ތާއީދު ލިބިއްޖެ. ދެން އެ އަކާ ދެކޮޅު ހައްދަވާ ބޭފުޅަކު ނެތީމަ އަޅުގަނޑުމެން މި ތަންތަނަށް ފުރަތަމަ މި ފޮނުވާލާނީ ޤާނޫނުގެ މި ދެލިކޮޕީ. ފޮނުވާލާފައި ހާޑުކޮޕީއެއް ފޮނުވާލާފައި އަދި ސޮފްޓަކާ އެއްކޮށް ފޮނުވާލާފައި. ދެން އެ ބޭފުޅުން އެއަށް ފެންނަ މަޢުލޫމާތެއް ބޭނުންފުޅުވާ މަޢުލޫމާތަކާ އެއްކޮށް އަޅުގަނޑުނެންނަށް ލިޔުމަކުން ދެއްވާފައި ދެން މި ކޮޅަށް އަޅުގަނޑުމެންނަށް އައިސް ކޮމިޓީގައި އިތުރު އެކްސްޕްލެނޭޝަނެއް ދެއްވަން ބޭނުންފުޅިއްޔާ ވަޑައިގެން ދެއްވުމަށް އަޅުގަނޑު ފުރުޞަތު އަރުވާނީ އެހެންތޯ. އެ ގޮތް ރަނގަޅުތޯ. އެއިރުން ދެން އެބައި އަޅުގަނޑުމެންނަށް އަނޑުއަހާލެވުނީތާ، ހުރިހާ ބޭފުޅުން ދައްކާ ވާހަކަތަކެއް. އެހެންވީމާ، ކިހާވަރެއްގެ މުއްދަތެއްތޯ އަޅުގަނޑުމެން ދޭނީ. މި ވަރަށް ބޮޑު އެއްޗެއް ކިޔާ، ބޭފުޅުން ބައްލަވާ، ކޮމިޓީތަކާ އެއްޗެހި ބައްދަލުކޮށް ބޭންކުތަކުން ވެސް ބަލާ ހަދާ، އެ ބޭފުޅުންގެ ކޮމެންޓުތައް ނަގައިގެން އަޅުގަނޑުމެންނަށް ފުދޭވަރެއްގެ ވަގުތުކޮޅެއް ދީގެން އެ ބޭފުޅުންނަށް އެކަން ކުރެވޭނީ. 

ފުނަދޫ ދާއިރާގެ މެންބަރު ޢަލީ ސަލީމް ވާހަކަދެއްކެވުން:


އަޅުގަނޑަށް ހީވަނީ ހަމަ މިވަރުގެ ބޮޑު ބިލަކަށް ބަލާއިރުގައި އަނެއްކާ ވަރަށް މުހިއްމު ބިލެއެް މިއީ. އަޅުގަނޑުމެން ކުއްލިއަކަށް ނިންމާލާ ކަހަލަ ބިލެއް ނޫން ގޮތުގައި އަޅުގަނޑަށް މި ފެންނަނީ. އެއީ މީގެ ހުރި ހަމަ ބައިތައް ފެތުރިފައި ވަރަށްފުޅާކޮށް ފެތުރިފައި އޮތް ބިލަކަށްވާތީ. ކުރުކޮށްލާފައި އަޅުގަނޑު ދަންނަވާނީ ހަމަ އެކަށީގެންވާ ވަގުތު ދޭންޖެހޭނޭ. ދެހަފްތާއެއްވަރު މުއްދަތު ދޭންޖެހޭނޭ ބިލު ކިޔާލާ، ދިރާސާކޮށްލާ ހަދާލަން އެ ބޭފުޅުން. 

ރިޔާސަތުން ވާހަކަދެއްކެވުން:


ޢަލީ ސަލީމް ދެ ހަފްތާވަރު ހުށަހަޅުއްވައިފި. މަޢުޞޫމު ވެސް ދެ ހަފްތާއޭ ވިދާޅުވި. ދެން އިތުރު ޚިޔާލުފުޅެއް އެބައޮތްތޯ. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

އަދި ލާމަރުކަޒީ ކޮމިޓީގެ ވެސް ލަފައެއް އަޅުގަނޑުމެން ބޭނުންވާނެހެން ހީވަނީ. އެއީ ޕްރޮވިންސަލް ބޭންކުތައް ވެސް އަންނާނެ ކޮންމެވެސް ވަރަކަށް. އެހެންނޫނިއްޔާ އެ ސަރަހައްދުގައި ތިބޭ ބޭފުޅުންނަކަށް ފައިސާ އެއް ނުނެންގެވޭނެ. ފައިސާގެ ދަތިކަން ވެސް އަންނާނެ. އެހެންވީމާ، މި ކޮމިޓީގެ ތެރެއިން ވެސް މީގެތެރެއިން އަޅުގަނޑަށް ހީވޭ ޕްރޮވިންސަލް ކްލޯސް އެއް ލާންޖެހޭނެހެން. އެހެންނޫނިއްޔާ ހަމަ 21 އިދާރީ ދާއިރާ ހަމަ ހަދާ ވަކިކޮށްފައި އޮންނާނީ ސަރުކާރުގެ ސިޔާސަތު ތަކެއް ވެސް ނުދެމެހެއްޓޭނެ އޭގެތެރެއަށް. އެހެންވީމާ، އެ ކޮމިޓީ ތެރެއިން ވެސް އެބަޖެހޭ ވިސްނުމެއް ގެންގުޅެން. އަޅުގަނޑު ހުށަހަޅަން އެ ގޮތް. 

ރިޔާސަތުން ވާހަކަދެއްކެވުން: 

އާދެ، އެހެންވީމާ، މިހާރު ކުރީގައި ހުށަހެޅުނު ހުށަހެޅުމަށް އަޅުގަނޑުމެން ނިމުނީ ކަމަށް ބަލާނީ. އިބްރާހީމް ރަޝީދު ލާމަރުކަޒީ ކޮމިޓީއަށް ހުށަހަޅާ ވާހަކަ ވިދާޅުވީމާ، ދެން އެއަށް ތާއީދެއް ލިބިއްޖެއްޔާ އަޅުގަނޑު ވޯޓަށް އަހާލާނަން. ދެން ލާމަރުކަޒީ ކޮމިޓީ އަށް އަދި ތާއީދެއް ނުލިބޭ. އާދެ، މިހާރު އެހެންވީމާ، ކޮމިޓީއަކަށް އެހެން ބޭފުޅަކު ތާއީދެއް ނުކުރައްވާ. ޑރ. މަޢުޞޫމް. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:


އަޅުގަނޑު ބޭނުން ކުރިން އެހުށަހެޅުނު ދެ ހަފްތާއެއްހާގެ މުއްދަތު ކަމަށް މި ބޭފުޅުން ލިޔުމަށް ދެހަފުތާގެ ތެރޭގައި ކިޔާފައި ސިޓީ ލިޔުނީމަ ދެ ހަފުތާގެ ޑެޑްލައިނެއް އިންނާނެ މަޢުލޫމާތު ހޯދަން. ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، އެހެންވީމާ، އިތުރު ބޭފުޅަކު އިޢުތިރާޒް ނުކުރައްވަންޏާ އަޅުގަނޑު ދެން އޭރަށް ނިމުނީ ކަމަށް ބަލާނަން. ދެހަފުތާގެ މުއްދަތެއް އަރުވަން. އެ ބޭފުޅުންނަށް މި ބިލު ވިދާޅުވެފައި މިއާ ބެހޭ ކޮމެންޓެއް އޮތިއްޔާ ލިޔުމުން ދެއްވާފައި ދެން އަދި އަޅުގަނޑުމެންނާ ބައްދަލުކޮށްގެން އިތުރު ތަޢާރަފެއް އެ ބޭފުޅުން އެހުށަހަޅުއްވަނީ ކީއްވެގެން ކިހިނެއްވެގެންތޯ ހުށަހަޅުއްވަނީ. ކޮންމެ ބަޔަކުވެސް ވަކިވަކިން ގެންނަ ގޮތަށް އަޅުގަނޑު ހަމަޖައްސަން ދެއްތޯ. އާދެ، އެ ގޮތަށް އެހެންވީމާ، އަޅުގަނޑުމެން ނިންމާލީ. ދެން މިހާރު މީގެ މަސައްކަތް ކުރިއަށް ގެންދަން. ދެން މުޅި ބިލުގެ މަސައްކަތް ނިންމާނީ ކިހާ ދުވަހަކުންތޯ އަޅުގަނޑުމެން މަޖިލީހުގެ ފްލޯރއަށް އެބަޖެހޭ ދަންނަވާލަން. މި ގަވާއިދުގައި ބުނަނީ ކިހާ ދުވަހަކުންތޯ ނިންމަންޖެހޭނެ ކަމަށް ކޮމިޓީއަކަށް ހުށަހެޅޭ ބިލެއް. 

(ވަގުތުކޮޅަކަށްފަހު)

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

އާދެ، އަޅުގަނޑު ހުށަހަޅަން. މުނިސިޕަލްޓީއަކީ ދިވެހިރާއްޖޭގެ ހުރިހާތާކަށް ޑީސެންޓަރަލައިޒުކޮށް ޑީސެންޓްރަލައިޒް ވެގެން ދާއިރުގައި ދާނެ ތަންތަން. އެހެންވީމާ، ރަށު ކައުންސިލުތަކާއި އަތޮޅު ކައުންސިލުގެ ތެރޭގައި އެ މީހުންގެ ލަފައެއް އެބަ ހޯދަންޖެހޭ ދިވެހިރާއްޖޭގައި ބޭންކިން ނިޒާމެއް ގާއިމުކުރަން ދާއިރުގައި. އެހެންވީމާ، އަޅުގަނޑު ހުށަހަޅަން ކޮންމެހެނެއް ވެސް ރަށު ކައުންސިލުތަކާއި އަތޮޅު ކައުންސިލުތަކުގެ ސޭ އެއް ނެތި މީތި ނިންމައިފި ކަމަށް ވަންޏާ... އާދެ، އަޅުގަނޑު ހުށަހަޅަން އެ ގޮތަށް.

ރިޔާސަތުން ވާހަކަދެއްކެވުން:

މިހާރު އިބްރާހީމް ރަޝީދުމެން، އެޓަރނީ ޖެނެރަލްގެ އޮފީހުން މި ބިލު ފޮނުއްވާފައި މި އޮތީ. ދެން ތި ބޭފުޅުން ހަމަ ނިންމަވަންވީ ނޫންތޯ މި 1 އަހަރު ދުވަސްތެރޭގައޭ ނިންމާނީ، ނޫނީ ވިއްޔާ...(ވަގުތުކޮޅަކަށްފަހު) އިބްރާހީމް ރަޝީދު މިހަރު އަޅުގަނޑުމެން ނިންމާލަމާ ހިންގަވާ. މިހާރު ހުށަހެޅި ތާއީދު ލިބިފައި އެބަ އޮތް 6 މަސްދުވަހުގެ ތެރޭގައި ކަމަށް. އެހެންނޫންތޯ. 5 މަސްތޯ. ޑރ. މަޢުޞޫމް. ޢާދިލް.

މަރަދޫ ދާއިރާގެ މެންބަރު އަޙްމަދު ޢާދިލު ވާހަކަދެއްކެވުން:


އަޅުގަނޑު ހުށަހަޅަން ހަމަސް ދުވަސް ތެރޭގައި މި ބިލު ނިންމުމަށް. އެއީ 6 މަސް ދުވަސް ތެރޭގައި މި ބިލު ނިންމުމަށް. މި ބިލަކީ ފުދޭވަރަކަށް ބޮޑު ބިލަކަށް ވެފައި ގިނަ ތަންތަނުން މަޢުލޫމާތު ހޯދަންޖެހޭ ބިލަކަށްވެފައި އަދި ރައްޔިތުންނަށް މީގެން ނުބައި ގޮތަކަށް ކަންތައްތައް ގޮސްފިއްޔާ ވަރަށް ބޮޑެތި ގެއްލުންތަކެއް ވެދާނެ ބިލަކަށްވާތީ، އަޅުގަނޑު ހުށަހަޅަން 6 މަސް ދުވަސްތެރޭގައި މި ބިލު ނިންމަން. 

ފުނަދޫ ދާއިރާގެ މެންބަރު ޢަލީ ސަލީމް ވާހަކަދެއްކެވުން: 

އަޅުގަނޑު ޢާދިލަށް ތާއީދުކުރަން. އެއީ ހަމަ ފުދޭވަރަކަށް ދިރާސާތަކެއް މީގައި ކުރަންޖެހޭނެ. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އަޅުގަނޑު ހުށަހަޅާލަން އުޅުނީ ހަމަ ކުރު މުއްދަތެއް. އެކަމަކު ހަމަސްތެރެ ވީމާ އެ ހިމެނޭނެ. ދެން އަޅުގަނޑުމެން ހަމަ ޓާގެޓުކޮށްގެން ގޮސް ޓާގެޓަށްވުރެ ލަހުން ނިމިއްޖެއްޔާ އަޅުގަނޑުމެން ގޯސްވާނީ. އެހެންވީމާ، ޔަޤީނަށް ވެސް ދެވޭނެ ޓާގެޓެއް ސެޓުކުރުން ރަނގަޅު. އެހެންވީމާ، 6 ހަމަހަށް މިހާރު އަޅުގަނޑު ސަޕޯޓު ކުރަނީ. 

ރިޔާސަތުން ވާހަކަދެއްކެވުން:

އާދެ، އެހެންވީމާ، ކޮބާ އަސްލަމު އިތުރު ކޮމެންޓެއް ނެތްތޯ. ގަވާއިދުގައި އޮންނަ ގޮތުން 6 މަސް ދުވަހަށް ޑިލޭ ކުރެވޭތޯ މިހާރު. 

ވިލިމާފަންނު ދާއިރާގެ މެންބަރު އަޙްމަދު ނިހާނު ޙުސައިން މަނިކު ވާހަކަދެއްކެވުން:

ދެންމެ އެ ވިދާޅުވި މާއްދާގެ އިތުރުން ކޮމިޓީގެ ފިޔަވަހިތައް 86 ވަނަ މާއްދާ އެކީ އެކައްޗަކަށް ވިދާޅުވުމަށް. އަދި 88 ވަނަ މާއްދާ ބިލަށް ބަހުސްކުރުމުގެ ވަގުތު އިތުރު އިޞްލާޙު ކުރުން މިއިން އެއްވެސް އޭރިޔާއަކުން އަޅުގަނޑުމެންނަށް ފެންނާކަށް ނެތް ވަކި ވަގުތެއް ކަނޑައަޅާކަށެއް އިނގޭތޯ. އެހެންވެ އެ ވާހަކަ އަޅުގަނޑު މި ދަންނަވާލީ. ބައްލަވާލައްވާ 86 ކޮމިޓީ ފިޔަވަހިތައް. ބިލެއް ކޮމިޓީން ދިރާސާކުރުމުގައި މައިގަނޑު ހަތަރު ފިޔަވައްސަކަށް ކޮމިޓީގެ މަސައްކަތް ބެހިގެން ގޮސްފައި އިން އެއްވެސް އެއްޗަކަށް ވަގުތެއް އަޅުގަނޑުމެންނަށް ބަޔާންކޮށްދީފަ އެއް ނެތް. މިސާލަކަށް އޮފީސްތަކާއި އެހެންކަންތައްތަކުން އަޅުގަނޑުމެންނަށް ހޯދަން ބޭނުންވާ މަޢުލޫމާތުތައް ހޯދިދާނެ ވާހަކަ އާ އެކަހަލަ ވާހަކަތައް މުޅިން މި ހުންނަނީ. ބިލު މަޖިލީހުގެ ނިޒާމުގައި ދައުރުކުރާ ގޮތް. 85 ވަނަ މާއްދާ ބެއްލަވާލެއްވިޔަސް އެބަފެނޭ މި ބައިތައް އަޅުގަނޑުމެންނަށް. އެހެންވީމާ، ހިއެއް ނުވޭ މައްސަލަ އެއް އޮތްހެން. 

ގަލޮޅު އުތުރު ދާއިރާގެ މެންބަރު އީވާ ޢަބްދުﷲ ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑު ހަމަ ދަންނަވާލަން ބޭނުންވަނީ އަޅުގަނޑަށް ވިސްނޭ ޢާދިލް އެ ވިދާޅުވީ ވާހަކަ. އަޅުގަނޑުމެންނަށް ރަނގަޅު ގޮތެއް ކަންނޭނގެ ކަނޑައެޅިގެން ވެސް ނިންމޭނެ ގަޑިއެއް މަޖިލީހުގެ ރައީސަށް ހުށަހަޅާފައި އޮތުން. އެހެންނަމަވެސް އަޅުގަނޑު ހަމަ ދަންނަވާލަން ބޭނުމީ 6 މަހަކީ ވަރަށް ދިގު މުއްދަތެކޭ. އަޅުގަނޑަށް ފެނެއޭ އަޅުގަނޑުމެން މި އަންނަ ދައުރު އަންނައިރަށް އަޅުގަނޑުމެން ސުންގަޑި ކަނޑައަޅަން. އަނެއްކާ އަޅުގަނޑުމެންނަށް އެ ހިސާބަށް ނުނިންމޭނެހެން ހީވަންޏާ ކުރިޔާލާ އަޅުގަނޑުމެންނަށް ރިޔާސަތަށް އެންގުން ވެސް އެއީ އަޅުގަނޑުމެންނަށް ހަމަ ކުރެވިދާނެ ކަމެކޭ. އެކަމަކު ހަމަހަށް ޓާގެޓުކުރުމަކީ ދެން ކުރިއަށް އަންނަން އޮތް ބިލުތަކަށް ވެސް ވަރަށް ބޮޑު ޑިލޭ އެއް އަންނާނެ ކަމަކަށް ވާތީ ، އަޅުގަނޑަށް ހީވަނި ހަމަ މިއަންނަ ދައުރަށް އަޅުގަނޑުމެން ސުންގަޑި ކަނޑައެޅުން ރަނގަޅުވާނެހެން. ޝުކުރިއްޔާ. މިއަންނަ ދައުރު ނިމޭހާ ތަނަށް.

ރިޔާސަތުން ވާހަކަދެއްކެވުން:


އާދެ، އެހެންވީމާ، މިހާރު އީވާގެ ހުށަހެޅުމަކީ މިއަންނަ ދައުރު ނިމޭ ހިސާބު. އެއީ އޮގަސްޓުގެ ނިޔަލަށްތަ އެއީ. (ވަގުތުކޮޅަކަށްފަހު) އާދެ، އެހެންވީމާ، މިހާރު ހުށަހެޅި ތާއީދު ލިބިފައި އޮތީ ޢާދިލް ހުށަހެޅުއްވި ގޮތަށް. ދެން އިތުރު އީވާގެ ހުށަހެޅުމަކަށް ވެސް އިތުރު ތާއީދެއް ނެތް. ދެން މިހާރު މި އޮތް ގޮތުން 7 ދުވަހުގެ ތެރޭގައި އަންގަންޖެހޭތީ އަޅުގަނޑުމެން މަޖިލީހުގެ ރައީސަށް ދަންނަވާނެ ތާރީޚެއް މިހާރު ހަމަސް ދުވަސް. މިކަން އަޅުގަނޑުމެންނަށް އަވަސްކުރެވެންޏާ އަވަސްކޮށްފައި ނިންމާލާފައި ފޮނުވައި ވެސް ލެވޭނެ. ދެން އަނެއްކާ ތާރީޚެއް ދަންނަވާފައި ތާރީޚަށް ނުނިންމިގެން ހިނގައްޖެއްޔާ އަޅުގަނޑުމެންނަށް އަނެއްކާ އިތުރު ބޭޒާރުވުމަކާ ކުރިމަތިލާންޖެހޭނެ. އެހެންވީމާ، އެ ގޮތަށް ބަލާއިރު އެ ގޮތަށް ވިސްނާ ވަޑައިގެންފައި ތި ބޭފުޅުން...

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

އާދެ، އީވާ ޢަބްދުﷲ ހުށަހެޅުއްވި ހުށަހެޅުއްވުމަށް އަޅުގަނޑު ތާއީދުކުރަން. 

ރިޔާސަތުން ވާހަކަދެއްޖެވުން:


އާދެ، އީވާ ވެސް ގޮތެއް، އެގިއްޖެ، އެގިއްޖެ. އީވާގެ ވެސް ހުށަހެޅުމެއް އެބަ އޮތް. ދެން އީވާގެ ހުށަހެޅުމަށް ތާޢީދުވެސް ލިބިއްޖެ. އަޅުގަނޑަށް ހީވަނީ ހުރިހާ ބޭފުޅުން ވެސް އެކައްޗެއް ވިދާޅުވިއްޔާހެން ރަނގަޅުވާނީ. މިހާރު ކޮންމެއަކަސް މިކަހަލަ ބިލެއްގައި މަސައްކަތް ކުރާއިރު އިންބިޓުވީން ދޭތެރެ މެދުތެރެއިން އެހެން ބިލެއް އަތުވެއްޖިއްޔާ އަޅުގަނޑުމެން އެހެން ބިލެއްގެ މަސައްކަތް ވެސް ކުރަންޖެހޭނެ. އެއީ ކޮންމެ ދުވަހަކު ކޮންމެ ދުވަހަކު މި ބިލު ނިންމާފައި ނޫނިއްޔާ އެހެން ބިލެއްގެ މަސައްކަތް ނުކުރާނަމޭ ކިޔާފައި ތިބެގެން އަޅުގަނޑުމެންނަކަށް ނުގެންދެވޭނެ. އެހެންވީމާ، އެއީ އަޅުގަނޑުމެން މީގައި ވިސްނަންޖެހޭނެ އެއްޗަކީ. އެހެންވީމާ، ދެން ކޮންމެހެން ނިންމަން ޖެހިއްޖެއްޔާ އަޅުގަނޑުމެންނަށް އިތުރު ގަޑީގައި މަސައކަތް ކޮށްގެންވެސް ނިންމޭނެ އެހެންނޫންތޯ. އާދެ، އެހެންވީމާ، މިހާރު އުސޫލެއްގެ ގޮތުން ހަމަސް ދުވަހަށްތޯ، އޮގަސްޓު މަހަށްތޯ. ތި ބޭފުޅުން ކޮމްޕްރަމައިޒެއް އެބަ އޮތްތޯ. އޮގަސްޓު މަހުގެ ނިޔަލަށްތޯއޭ. ނުވަތަ ހަމަސް ދުވަހުގެ ނިޔަލަކީ ސެޕްޓެމްބަރ، އޮކްޓޯބަރުގެ ނިޔަލަށް އެއީ ދެއްތޯ. އެހެންވީމާ، އެއީ އޮކްޓޯބަރުގެ ނިޔަލަށް އެހެންނޫންތޯ. އީވާ ކޮމްޕްރަމައިޒް ކުރައްވާ ކަމަށް ވަންޏާ ސެޕްޓެމްބަރ މަހުގެ ނިޔަލަށް ކަމަށް ނިންމަމާތޯ. އަޅުގަނޑުމެން އަވަސްކޮށްގެން ނިންމަން ވެއްޖިއްޔާ ހަމަ އަވަހަށް ނިންމޭނެ ނޫންތޯ. އެހެންނޫނތޯ. މުޅިން ހަމަހެއް ވެސް ނުވާނެ. ދެން އެކަމަކު 5 މަހާ ދުވަސްކޮޅެއް އެ ވަނީ. އެހެންވީމާ، އެ ގޮތަށް ކަމަށް ސެޕްޓެމްބަރ މަހުގެ ނިޔަލަށް އަޅުގަނޑުމެން ފޮނުވާނެ ކަމަށް ރައީސަށް ދަންނަވާނަން އިނގޭތޯ. ތި ބޭފުޅުން އެއްބަސްވެ ވަޑައިގަންނަވާތީ. އޯކޭ. ސެޕްޓެމްބަރު މަހުގެ ނިޔަލަށް. ޑރ. މަޢުޞޫމް. 

ވިލިމާފަންނު ދާއިރާގެ މެންބަރު އަޙްމަދު ނިހާނު ޙުސައިން މަނިކު ވާހަކަދެއްކެވުން:
އަޅުގަނޑު މި ދެންނެވީ މިހާރު އަޅުގަނޑުމެން ބިލުގެ މަސައްކަތް ރަސްމީކޮށް މިއަދު ފެށުނު ކަމަށް ބަލާފައި މިއަދުގެ ތާރީޚުން ފެއްޓިގެން ކުރިއަށް އޮތް ހަމަސް ތެރޭގައި ނިންމާލަން. އެއީހެން އަޅުގަނޑަށް ހީވަނީ ވާންވީ ގޮތަކީ. 

ރިޔާސަތުން ވާހަކަދެއްކެވުން:

މިހާރު އެހެން ހައްދަވަންޏާ ރަނގަޅުވާނެ އިނގޭތޯ އީވާ އެ ވިދާޅުވި ގޮތަށް ކަހަލަ ގޮތަކަށް ގެންދަން. އެއީ އަޅުގަނޑުމެން ޗުއްޓީގައި ތިބެތިބެފައި ނުކުމެގެން އައިސް ލޯ ހުޅުވާލާފައި ބަލައިލާއިރު ދެން އަނެއްކާ ވެސް ޖެހެނީ އަނެއްކާ ކިޔާލާ މި ސިނކުޑީގެ ތެރެއަށް ވައްދާލާ ކަންކަން ކުރަން. އެހެންވީމާ، އެ ދާ ގޮތަށް ދާއިރު މެމޮރީގައި ހުންނާނެ ދެއްތޯ. އެކަމަކު ހުއްޓުމެއް އައިސްފިއްޔާ އަޅުގަނޑުމެންޖެހޭނެ މިހާރު ސެޕްޓެމްބަރު މަސް އެއީ ޗުއްޓީ މަސް ކަމަށް ވަންޏާ އޮގްސްޓު މަހުގެ ނިޔަލަށް ނިންމަން ނުވަތަ އޮކްޓޯބަރު މަހުގެ ނިޔަލަށް ނިންމަން. އެ ދެ ގޮތުން ކުރެ ކޮންމެވެސް އެއް ގޮތަކަށް އަޅުގަނޑުމެން ވިސްނަންވާނީ. ދެން އަޅުގަނޑު ހަމަ ކޮމްފަޓަބަލް އިނގޭތޯ. އަޅުގަނޑަށް ހީވޭ އަޅުގަނޑުމެން މި މުއްދަތު ލާފައި ހަމަސް ދުވަހުގެ ނިޔަލަށް މި އޮކްޓޯބަރ މަހުގެ ނިޔަލަށޭ ކިޔާފައި ދެންނެވިޔަސް އަވަސް ކުރަން ވެއްޖިއްޔާ އަޅުގަނޑުމެންނަށް އަވަސް ކުރެވޭނެކަން. އެހެންނޫންތޯ. އަވަސް ކުރެވިއްޖެއްޔާ އަޅުގަނޑުމެންނަށް އަވަހަށް ފޮނުވާލެވޭނެ. އެއީކީ މައްސަލަ އެއް ނޫން ދެއްތޯ. އެހެންނޫންތޯ. އާދެ، އެހެންވީމާ، އޮކްޓޯބަރ މަހުގެ ނިޔަލަށް ކަމަށް ބަލާފައި އަޅުގަނޑުމެން ނިންމާލާނަން. ދެން އެ ސޭފުގޮތަކީ އެއީހެން އަޅުގަނޑަށް ހީވަނީ. އެހެންވީމާ، ނިހާނު އަޅުގަނޑު ނިންމާލަނީ އިނގޭތޯ އޮކްޓޯބަރ މަހުގެ ނިޔަލަށް ކަމަށް ބަލާފައި. ދެން ކުރީގައި އަވަސް ކުރެވިއްޖެއްޔާ އަވަސްކުރާނީ. ނިހާނު.

ވިލިމާފަންނު ދާއިރާގެ މެންބަރު އަޙްމަދު ނިހާނު ޙުސައިން މަނިކު ވާހަކަދެއްކެވުން:
އާދެ، ހަމަ ޖެނުއިންކޮށް މި ދަންނަވަނީ. މިކަން ހަމަ އަވަސްކުރަން ހިފައިގެނެއް ވެސް ވަކި އަވަހެއް ނުވާނެ. މިއީ ދިވެހިރާއްޖޭގެ ބޭންކިން އާ ބެހޭ ބިލު. ހަމަ އަސްލުގައި ވެސް ސަމާސާ ކަނޑާފައި މި ދަންނަވަނީ. މިއަށް ހަމަ ޓެކްނިކަލް އެހީތެރިކަން ވެސް ބޭނުންވާނެ. ވަރަށް ގިނަ ބައްދަލުވުންތައް ވެސް އަޅުގަނޑުމެންނަށް ބޭއްވޭނެ. މި މަސައކަތްކުރާ 3 ދުވަހު 9:30 ން 10:30 ށް މިތާ ތިބެފައި ދިއުމަކުން މި ބިލު ނިންމާލި ބައެއްގެ ފުރިހަމަ ޒިންމާ އަޅުގަނޑުމެން ބޮލުގައި އަޅަންޖެހޭ. ކެރިގެން މިކަން ކުރަންޖެހޭނީ. އެހެންވީމާ، ވީކެންޑުތަކުގައި ވެސް މިސާލަކަށް ބުރާސްފަތި ދުވަހު ހަވީރު 3:00 ން 6:00 ށް އަޅުގަނޑުމެންނަށް ޕެރަޑައިސްގައި ވެސް ބޭއްވިދާނެ މި ބައްދަލުވުމުގެ 2 ވަނަ ބައި. މިދެންނެވީ މިކަހަލަ ގޮތަކަށް ގޮސް މިކަން ނިންމާނެ ގޮތެކޭ އަޅުގަނޑު މި ހުށަހަޅާލަނީ. މި ދެންނެވީ ވަކި ރިސޯޓެއްގެ ނަން ދަންނަވާކަށް ނޫން. އެހެން ދިމާލަކަށް ވެސް އަޅުގަނޑުމެންނަށް ދެވިދާނެ. އައިލެންޑު ހޮޓަލަށް ވެސް ދެވިދާނެ. އަދި މިތާ މީދަ އަނެއް ހޮޓަލުގެ މައްޗަށް ވެސް އަޅުގަނޑުމެންނަށް ދެވިދާނޭ. މި މާލަން ވެސް އަޅުގަނޑުމެންނަށް ބޭނުންކުރެވިދާނޭ އިދާރީ ކުދިންނާ އެކުގައި. އެހެންވީމާ، އެ ވާހަކަ ދަންނަވާލީ.

ރިޔާސަތުން ވާހަކަދެއްކެވުން:


ވަރަށް ބޮޑަށް ޝުކުރިއްޔާ. މިހާރު އަޅުގަނޑު ދަންނަވާލަން މި އުޅެނީ މި ބިލަކީ ވަރަށް ގިނަ ދުވަހު އެމް.އެމް.އޭ އިންނާ މަސައްކަތް ކުރައްވައިގެން ދުނިޔޭގައި މި އުޅޭ އެކްސްޕާޓުންނާ މީސްމީހުން ގެންނަވައިގެން ބޭންކުތަކުގެ މީސްމީހުންނާ ވެސް އެތައް އަހަރަކު ކޮށްފައި އޮތް މަސައްކަތެއް އިނގޭތޯ. އެތައް އަހަރު ދުވަހެއްގެ މަސައްކަތް މިއީ. މިއީ މިއަދަކު ކޮށްފައި އޮތް މަސައްކަތެއް ނޫން. އަޅުގަނޑު ވެސް ގަވަރނަރަކަށް ހުރި ދުވަސްވަރު ވެސް މި މަސައްކަތް ކުރަމުން ދިޔައީ. އެއިރުވެސް ޑްރާފްޓު އެކުލަވާލައިގެން ކުރަމުން ގެންދިޔައީ. ސަރުކާރަށް ވެސް ހުށަހަޅާ ކެބިނެޓު ލެވެލްގައި ވެސް މަޝްވަރާކޮށް ވަރަށް ގިނަ ދުވަހު، ގާތްގަނޑަކަށް ފަސް ހަ އަހައަރު މަސައްކަތް މިއީ އެޓްލީސްޓު. ޖަލީލު މިނިސްޓަރަކަށް ހުންނެވިއިރު ވެސް މި ބިލުގެ މަސައްކަތް އެއިރުން ފަށައިގެން ކުރަމުން ކުރަމުން އައިސް ސަރުކާރުން ދޭތެރެދޭތެރެއިން ކޮމިއުނިކޭޓު ކުރަމުން އައިސް މިހާރު މި ހިސާބަށް އައިސްގެން މި އައީ. އެހެންވީމާ، މިއީ ވަރަށް ބޮޑެތި މަސައްކަތްތަކެއް ހިނގާފައި އޮތް ސަރުކާރުގެ ވެސް އިންވޯލްވުން އޮވެގެން ހަމަ ކެބިނެޓު ލެވެލްގައި ވެސް ޑިސްކަޝަންތައް ބޭއްވިގެން އެތައް ފަހަރެއްގެ މަތިން ގޮސްގެން ކުރެވިފައި އޮތް މަސައްކަތެއް ސަރުކާރުން މިއަދު ފޮނުއްވާފައި މި އޮތީ. އެހެންވީމާ، މި ބިލު ވީހާވެސް އަވަހަކަށް ނިންމުމަކީ ވެސް ބޭނުންތެރިކަމެއް. އެކަމަކު ނިމޭނިމުން ވާންވާނީ ހަރުދަނާ ނިމުމަކަށޭ، އަޅުގަނޑު ދަންނަވާލަން ބޭނުންވަނީ. އެއީ ބޭންކުތަކަށް ލިބޭ ޔަޤީންކަމާއި އެ މީހުން ލާރި ދޫކުރާއިރު ލިބެންވާ ޔަޤީންކަމާއި މަނީ ލޯންޑްރިންގެ މައްސަލަތަކާއި މިކަހަލަ ހުރިހާ ކަމެއް މީގެތެރޭގައި ހިމެނިގެންދާ އުސޫލަކަށް ހަމަ މިހާރުން މިހާރަށް ބޭނުންވާ މިންވަރަށް މި އޮތީ ގެނެސްދީފައި. ޙަޤީޤަތުގައި މި ބިލު އަވަސްވެގެން ދިއުމަކީ ވެސް އެއީ ބޭނުންތެެރި ކަމެއް. އެހެންވީމާ، އަޅުގަނޑުމެން އަމިއްލަ ފަރާތްތަކުން ބޮޑަށް މީގައި މަޝްވަރާ ހޯދަން ބޭނުންވާނީ ވަންޏާ. އެއީ ސަރުކާރުގެ ތެރެއިން މީގައި އަންނަ ކޮމެންޓުތައް ވަރަށް ކުޑަވާނެހެން. އެހެންނަމަވެސް އަޅުގަނޑުމެންގެ ގަވާއިދުގައި ބުނެފައި އޮތީތީ އެހެން ހަދާނީ. އެހެންވީމާ، މިހާރު ދެން ކޮންމެއަކަސް އަޅުގަނޑުމެން މި ނިމުނީ އޮކްޓޯބަރ މަހުގެ ނިޔަލަށް ނިންމަން. ދެން އަޅުގަނޑަށް ވެވުނު ވަރަކުން މަސައްކަތް އަވަހަށް ކުރިއަށް ގެންދޭވޭނެގޮތް މެދުވެރިވެގެން އަތުވެއްޖިއްޔާ އަޅުގަނޑުމެން މި މަސައްކަތް އަވަހަށް ގެންގޮސް ނިންމާލީމަ ނިމުނީ. ދެން ވަރަށް ގިނަ ތަފާތު މަސައްކަތްތަކެއް ކުރަންޖެހޭތީ. އެހެންވީމާ، މިހާރު މި ބައި މި ގޮތަށް ނިންމާލާފައި އަޅުގަނޑުމެން މިއަދުގެ ބައްދަލުވުން އަޅުގަނޑަށް ހީވަނީ ނިންމާލުން ކަންނޭނގެ އެންމެ ރަނގަޅު ވާނީ. ދެން އިތުރު މަސައްކަތެއް އަޅުގަނޑުމެންގެ ކޮމިޓީގައި މިހާރު މި އޮތީ މި ބިލުގެ މަސައްކަތް އެކަނި މިހާރު. އޮތީމަ އެ ނިމުނީމަ ދެން މިއަދު އަޅުގަނޑު މި ބޭފުޅުންނަށް ދަންނަވާލަން. އަޅުގަނޑުމެން ކަނޑައެޅި ދިމަދިމާލަށް މި ސިޓީއަކުން ފޮނުވާލާ ދެހަފުތާގެ ތެރޭގައި ލިޔުމަކުންނާއި އަދި އެ ބޭފުޅުން ވަޑައިގެން އިތުރަށް އެކްސްޕްލެނޭޝަނެއް ދޭން ބޭނުންފުޅިއްޔާ އެ ބޭފުޅުންނަށް ވަގުތެއް އަރުވާފައި ކޮންމެ ބަޔަކުވެސް އެ ގޮތަށް އަޅުގަނޑުމެން ވަގުތުން ސާފުކުރަމުން ގެންދާނީ. ދެއްތޯ. އެހެންވީމާ، އެ ގޮތުން އަޅުގަނޑު މިއަދުގެ ބައްދަލުވުން ނިންމާލީ. މާދަމާ އަޅުގަނޑުމެންގެ ބައްދަލުވުމެއް ނޯންނާނެ މިހާރު ދެން މިއޮތް ގޮތަކުން. އިތުރަކަށް އަޅުގަނޑުމެންނަށް ބޭއްވޭނެ މަސައްކަތެއް ނެތް. އެހެންވީމާ، ދެހަފުތާގެ މުއްދަތެއް އަޅުގަނޑު އަރުވާނަން ތި ބޭފުޅުންނަށް ވެސް އިތުރު މަސައްކަތެއް ކޮމިޓީ އަށް ނައިކަމަށް ވަންޏާ މި ބިލު ފަރިތަކޮށް ވިދާޅުވާން އެއްކޮޅުން އަނެއްކޮޅަށް. ދެން އޭގެ ކުރިން އަޅުގަނޑު އިތުރު މަސައްކަތެއް ޖެހިއްޖެއްޔާ އަޅުގަނދު ތި ބޭފުޅުންނަށް ދަންނަވާނަން އިރާދަކުރެއްވިއްޔާ. އެހެންނޫންތޯ ޑރ. މަޢުޞޫމް. އިތުރު މަސައްކަތެއް އަޅުގަނޑުމެންނަކަށް ނެތް. އެހެންވީމާ، މި ބިލު ވަރަށް ފަރިތަކޮށް ވިދާޅުވެލައްވާށޭ އަޅުގަނޑު ދަންނަވާލަން ބޭނުންވަނީ. މިއީ ވަރަށް މުހިއްމު ބިލެއް. މީސްމީހުންގެ ތަރިކަތަކާއި މީސްމީހުންގެ އަދި އެހެން ނޫން އެއްޗިއްސާ ވެސް ގުޅޭ މަސައްކަތްތަކެއް އަންނާނެ. ނިޔާ ކަނޑައެޅުމުގެ ބާރާއި ބޭންކުން ހަމަ ޓަސްލާފައި ކޯޓު މެދުވެރިނުކޮށް ނީލަން ކިޔާލުމުގެ ބާރެއް ދޭ ގޮތަށް މި އޮތީ. އެއީ އެންމެ ރަނގަޅު ގޮތްތޯ އާ މި އެއްޗެހި ތި ބޭފުޅުން ވެސް ހިމެނިވަޑައިގަންނަވާ އަމިއްލަ ދާއިރާތަކުގެ ބޭފުޅުންނާ ވެސް މަޝްވަރާ ކުރައްވައިގެން ވާހަކަދެއްކުމަށް ފަހުގައި މީތި ވިދާޅުވުމަށްފަހުގައި މިއަށް އަޅުގަނޑުމެން ކޮމެންޓުކުރަމުން ގެންދިޔައިއްޔާ ރަނގަޅުވާނެ. ވަރަށް ބޮޑަށް ޝުކުރިއްޔާ. ޑރ މައުސޫމް.

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އަޅުގނޑު ފައިނޭންސަށް ފޮނުވާފައި ވެއްޖެ ދެއްތޯ ސިވިލް ސަރވިސްގެ އޭތީގެ ޖަވާބު އަދި ނާންނާނެ ދެއްތޯ. ސިވިލް ސަރވިސްގެ އެއްޗެއް ވެއްޖެ ނޫންތޯ ފައިނޭންސަށް ފޮނުވާފައި. ސިޓީ އެއް. 

